
Graf Eberhard von Wiirttemberg und Grafin Adelheid von Sigmaringen
verkaufen dem FEsslinger Biirger Konrad, Kruzi Weinberge in Obertirkheim.

Esslingen, 1289. April 30.

Wir Eberhart der grafe von Wirtenberc unde Adelhaid die grafin von Sigemaringen
tugen kunt allen den, die disen brief sehent oder horent lesen, das wir Ciin-
rade Cruici, dem burger von Ezzelingen, haben gegeben zti coufende dricen-
dehalben morgen wingarten, die wir die vor genante grafin von Sigemaringen
sunder ntizzen, und vier morgen und ain achtetail ains morgens wingarten
Ruelinsberc! unde Ruitegebels? unsers frien aigens unde vor ein friez aigen,
daz zu Oberdurinchaim bi der kirchen liit, umb driuv hundert phunt und
sieben unde driezc phunt Haller und zvene schillinge Haller, der wir von ime
sin geweret, und haben ime die selben wingarten in deme rechte gegeben,
daz er noch kain sin erbe uns noch kaime unserm erben kainen dienst an
stiure, an betewine oder an kainre slachte dienste, das dienst gehaitzen mu-
ge, tuien, wan das der selbe Cunrad Cruici sine frucht unde sinen nutz, der
von dem selben giite wirt, vire frieliche, swar er welle, und kainer kelteren
nichtes si gebunden und swer die selben wingarten buwe, das der ouch kai-
nen dienst tuen siile von dem selben guete. Dar zi geloben wir und vergehen
an diesem brieve, das wir und unser erben des vor genanten gietes weren
sin nach eigens rechte und es ime und sinen erben steten und vertigen und
ouch entledigen an allen steten, swa oder von swem es in anesprechic ist oder
werde, nach gewonhait des landes. Unde wir verjehen ouch an disem brieve,
das wir dem vor genanten Cunrade Cruicine dis selbe gtiet antworten in sine
gewalt unde in sine gewer zOberndurinchaim uf des riches strazze an dem
nuinden tage vor der ufferte unsers herren des jares als hir na gescriben stat.
Wir verjehen ouch, das er und sine erben ane alle unser und unserre erben
ansprache daz selbe giit ewiclichen haben stlen und vrielichen besitzen, als
hir vore bescrieben stat. Unde das dirre couf unde dise gedinge unde allez,
daz hir vore gescrieben stat, stete und ganz blibe unde craft habe, so geben
wir ime unde sinen erben disen brief mit unser baider insigele versiegelt und
bieten den schulthaizen unde die burger von Ezzelingen, daz sie ouch ir insi-
gel hir ane henken. Wir der schulthaize und die burger von Ezzelingen durch
unsers herren, herren graven Eberhartes von Wirtenberc und durch unser
vrowen der grafin von Sigemarin und durch heren Cunrades Crucins unsers

burgers bete haben unser insigel ouch an disen brief geleit zu ainer zuicnist
und zu aime urkunde unde vestenunge aller dirre dinge, die hir vore gescrie-
ben stant. Dises coufes unde dirre vor beschriebenen dinge sint gezuge her
Balsam von Lewenberc sancte Johannes ordens, er Wolfram von Bernhusen
der junge, er Wolf von dem Staine?®, er Hainrich von Nallingen, die ritter,
Heinrich Risch der alte, Marquart von Bernhusen, Riideger von Nallingen,
Friderich von Hohenhaim, Reinhart von Hohenberc, Bertold Bruigel, Helfe-
rich von Hochdorf, Ludewic der marschalc von Wirtenberc, Cunrad Schelch,
her Marquart in dem kirchofe und Marquart sin suen, Hug de[r| Nallinger,
Lidewic in dem stainhus, Sifert von Durinchaim, er Friderich und er Truhleb
die bruder von Halle, Johannes der Kurze, er Riiprecht, er Cunrat und er
Rideger, die Ruprechte sint genant, er Eberhart Neselin und andere biderbe
luite. Wir verjehen ouch und trlouben, ob, daz hir vor geschrieben stat, zu
rede kume, swaz die vorgescrieben zuige dariiber sagen, daz daz craft un-
de macht habe. Dirre couf der ist geschen zEzzelingen an sancte Walpurge
abende des jares, da von Christes geburte waren tusent jar zwai hundert jar
unde an ainz nuizic jar.

Der Textabdruck folgt dem Original.

